
Rainer Maria Rilke  di 4. 12. 1875an li Prag ji dayik bû, bav û dayika wî wê demê navê wî kiribûn René Maria: di şûna navê xwişka wî a mezin de ko miri bû û navê wê Maria bû. Diya wî behwer dikir, ko keça wê Maria careke din ji mirinê rabûye, lê vê carê wek kur. Rilke diçû Handelsakademie (Akadîmiya bazirganiyê li Linz) û pey re fîlosofî, huner û tore li Prag, München û Berlin xwend. Helbestên wî ên pêşî 'Leben und Lieder' (jiyan û stiran) di sala 1894î de hatine weşandin. Serkeftina Rilke a pêşî di 1906an de bû, dema helbestên xwe ên pexşane 'Die Weise von Liebe und Tod des Cornets Christoph Rilke' (Hişweriya jîn û mirinê a komêtê Christoph Rilke).  

Di sala 1901ê de bi  xanim a peykertaş Clara Westhoff re zewicî.                                  Vê jinûmêrîtiyê zor berdewam nekir û di sala 1903ê de hev berdan.
Ji sala 1905 - 1906 Rilke li Paris jiya bû: bibû Sekreterê peykertaş Auguste Rodin. 

Wê çaxê dest bi nivîsîna bi zimanê firensî jî kiri bû. Ji 1910 - 1912 Rilke li Schloß Duino nik Triest, û di pey re li Rom. Di dema cîhanî a yekem de Rilke li München dijiya û di pey re sala 1919 rûniştgeha xwe veguheste Swîsirayê.
Rainer Maria Rilke ne bi gelekî piştî  51saliya jidayikbûna xwe wexer kir,                      ew jî di  29. 12.1926an de li Val-Mont bû.
1- Aramî

Evîndar, guhdarî dikî, destan hildidim

Guhdarî dikî: gujgujê dike

Ew çi nîşana tenêtiyê ye, ya

xwe nabîne, ko ji pir tiştan lê tê guhdarkirin?

Evîndar guhdarî dikî, ez qelpaxan digirim

Û ew xiştepişt a ko digîje te jî.

Guhdarî dikî, evîndar, ez careke din wê hildidim..

..lê ji bo çi tu ne li vir î.

Şûna biçûktirîn bizava min

Di bêdengiya min a hevirmêş de diyar dimîne,

netêkçûn, kêmtirîn hêckirina min

di perdeyeke bi heycan a dûriyê de xwe digivêşe

Stêr xwe li ser kesera min

hildidin û dadixin.

Bêhnên li ser delêv, têne ser lêvên min,

û ez boxaza destên xwe dinasim

ferîşteyeke dûrbûyî.

Tenê ew a dipûnijim: te

nabînim
2- Helbestvan

Tu xwe ji min dûr dixî, katjmêr î.

Birîn,

derbên baskên te li min dixin.

Tenê: Çi ji devê xwe bikim?

Ji şeva xwe?

Ji roja xwe?

Evîndara min tune,

ne xanî,

ne cihekî ez lê bijîm

hemî heyokên, ên xwe dispêrim wan,

ewê dewlemend bibin

û min

xerc bikin.

3- Stirana Evînê

Çawa dikarim giyanê xwe rawestînim,

dako di navê te de li hev nekeve?

Çawa gereke ez wî

di ser te re hildim,

ta heyokên din?

Ax bi dilxweşî

divêm wî li nik heyokek e winda

di tariyê de vehewînim,

li devereke biyanî, bêdeng, a

nema bête libakirin,

çaxê kûrahiyên te bihejin.

Belê, hertişt ê bihingive me, te û min,

me pêk ve dibe

mîna kevanlêdanekî,

bi du têlan, ko dengekî dikişîne

Em bi kîjan amûrî ve hatine şidandin?

Kîjan kemanê

em êxistin destên xwe?

Oh.. tu stirana şêrîn.

4-Tenêbûn

Tenêbûn mîna baranê ye

ji deryayê bilindtir dibe,

berbi êvarê ve;

ji deştan, dûrî ye

û ti rê pê nakevin,

bi asîman ve diçe,

ê ko ew herdem heye,

û êdî ji asîmên bi ser 

bajêr de dikeve.

Baran bi xwar de tê,

berbi katjimêra nêrûmê ve,

çaxê hemî sikak

xwe li spêdê badidin.

Û çaxê bedenên tiştnedîtî,

xemgîn û hêvîşaş

ji hev xwe berdin;

û çaxê mirov

ji hev nifret bikin,

û mecbûr bibin,

bi hev re li ser textekî binivin:

hînga tenêtî..

bi çeman re diçe.

5- Katjimêra rastiyê

Kî niha li devereke vê cîhanê bigirî

Bêsedem, di cîhanê de digirî,

bo min dike girî

kî niha li cihekî di vê şevê de bikene,

bêsedem, di şevê de bikene

bi min dikene

Kî niha biçe şûnecihekî li vê cîhanê

Bêsedem, diçe nava cîhanê,

diçe nik min

kî niha li şûnwarekî li vê cîhanê bimire

bêsedem, di vê cîhanê de dimire,

min dibîne.

6- Netebitîbûna teraziya jînê

Netebitîbûna teraziya jînê,

herdem lerzok,

mîna ko kêmcaran

giryaneke çalak terazî dibe.

Ew ên berdewam in,

barê din 

li beramberî dahatû de dideynin

li berahîka xeberdanê.

Li wir,

teraziya hêmin a mirinê,

bûye cîgehê li ser herdû 

xaçilankên hevxwişk 

weha şûnwarekî zor.

Û li nik,

bêbikaranîn in

hemî barên bêhinferehiyê

rêzkirî

diçirisin.
7. Stirana ji deryayê

 Ahînên kevnar ji deryayê

deryebayê şevê

Tu nayê nik ti kesî,

çaxê yek hilo dibe,

weha pêdiviye bibîne, ka çawa

ew li hember te radiweste.

Ahînên kevnar ji deryayê 

Ên diêşînin,

tenê mîna ko ji bo qûnaxa kevirînî be

cihekî qelebalix

çalakane ji dûr ve derbas bibe

oh çawa palvedarê

darhejîrê li jor, di roniya heyvê de,

pêjina te dike.

8. Şahinşah 

Şahinşah şanzedeh salî ye,

şanzedehsalî û disthilat

dinere, mîna ko ji veşargehê

derbasî def kalekî sîretkar bibe

Di hundurê salonê de 

û li deverekê û dibe ko bi tenê ew pêjin

li ser çena zirav î, dirêj î, hişk 

xelek a sar ji hiriyê, bike 

li pêşiya wî, fermana mirinê 

demeke dirêj bêimze dimîne

û mijûl dibê: ka ew dê çawa izyetê bide xwe

wan dizanîbûn, ew baş nas dikirin,

ko ew bi tenê

hêdî-hêdî ta bi heftêyî dihijmêre

berahîka ko imza xwe li bin bixe.

